
கும் ஆசிரியர்களும் சிறர்களுக்குப் பாடப்புத்தகம் எழுதுவோரும் குழந்தைகளின் மனப்பாங்கை ஒரளவு அறிந்து கொள்ளக் கூடாதா?

நடுநிலை-உயர்நிலை நடுநிலை வகுப்புக்களில் மாணுக்கர்கள் இயல்பாக விரும்பும் முற்கூறப்பட்ட பாடல்களுடன் திருக்குறள், நாலடியார், திரிகடுகம், அறநெறிச்சாரம், நான் மணிக்கடிகை போன்ற அறநெறிப்பாடல்களை மிகுதியாகவும், உயர்நிலை வகுப்புக்களில் இவற்றை இன்னும் சற்று மிகுதியாகவும் சேர்க்கலாம். தேவாரம், திருவாசகம், திருவிசைப்பா, திருப்புகழ், நாலாயிரம் இவற்றின் பாடல்கரும் தாயுமான அடிகள், பட்டினத்தடிகள், இராமலிங்க அடி கள்,மஸ்தான் சாகிபு, வேதநாயகம் பிள்ளே முதலியவர்களின்சமயப் பிணக்கமின்றிப் பொதுநோக்காக அமைந்துள்ள இறைவாழ்த்துப் பாடல்களும் ; அரிச்சந்திர புராணம், நள வெண்பா, குசேலோ பாக்கியானம், திருவிளையாடற் புராணம், காஞ்சி புராணம் முதலிய கதைப் பகுதிகளும் ; கம்ப ராமாயணம், பெரிய புராணம், வில்லிபுத்துரார் பாரதம், சிலப்பதிகாரம், மணிமேகலை முதலிய காவியப் பகுதிகளும் ; பல் சுவை நிறைந்த தனிப் பாடல்களும் மேற்படிவ மாணுக்கர்களுக்கு ஏற்றவை. பிள்ளைத் தமிழ், சீட்டுக்கவி, தூது, உலா, பரணி, பள்ளு, குறவஞ்சி, சிந்து போன்ற சில பிரபந்தங்களிலிருந்தும் சில எளிய பகுதிகளைச் சேர்க்கலாம். அன்றியும், நாட்டுப் பற்று மொழிப்பற்றுக்களே ஊட்டவல்ல இக்காலக் கவிஞர்களாகிய பாரதியார், பாரதிதாசன், கவிமணி தேசிக விநாயகம் பிள்ளை, பேராசிரியர் சுந்தரம் பிள்ளை, பேராசிரியர் ரா. இராகவய்யங்கார், திரு. வி. கல்யாணசுந்தரஞர், வெ. ப. சுப்பிரமணிய முதலியார், சுத்தா னந்த பாரதியார், நாமக்கல் கவிஞர் ஆகியோரின் பாடல்களையும் சேர்க்கலாம். அன்ருடம் வெளியாகும் நாளிதழ்களிலும் பருவ வெளியீடுகளிலும் காணப்பெறும் சில உயர்ந்த பாடல்களையும் தனிப் புத்தகங்களில் தொகுத்து வைத்துக்கொண்டு பாடப்புத்தகங்களில் நல்லனவற்றைச் சேர்க்கலாம்.

		 இப்பக்கம் கடைசியாக 10 பெப்பிரவரி 2018, 13:20 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

